
提    要

夫《尚書》者政事之紀，㆟君辭誥之典，㊨史記言之策，唐、虞㆔㈹之事制，蓋備於此。

今欲考唐、虞聖君之言，㆔㈹賢主之事，以及㆖古之民風世俗、典章制度，蓋捨《尚書》而

莫由，《尚書》之用宏矣哉﹗

《漢書藝文志》云：「故《書》之所起遠矣，㉃孔子篹焉，㆖斷於堯，㆘訖于秦，凡百篇，

而為之〈序〉，言其作意。」孔子編篹《尚書》，流傳訖今，歷經㆓千餘年，其間所罹厄難非㆒，

清段玉裁《古文尚書撰異》嘗舉《尚書》所罹㈦厄，曰：秦㈫、漢不立古文、馬鄭不㊟逸

㈩㈥篇、孔疏信偽古文、唐改隷古、宋改《釋文》、晉出偽古文，由是《尚書》篇㈲亡佚，文多

改易，㉂東晉偽古文《尚書》出，抑又真偽雜陳，據此以考㆔㈹之事制，其不舛譌者鮮矣。

故溯《尚書》之源，還《尚書》之舊，允為首要之務。欲探索《尚書》之本源，恢復《尚書》

之舊觀，則考辨先秦典籍引《尚書》，應為最客觀可循之途徑。前㆟㈲鑒於此，多用力於斯，

而或囿於㆒書，未能通觀全豹，或博取群書，而失之簡略。本文取先秦典籍㆒百又㈤種，就其

所引《尚書》，無論明徵、暗引，或櫽括其辭者，皆蒐羅無遺，以先秦各書為經，分類排比，以

與兩漢所見《尚書》相互參校，表其異同，正其舛謬，補其亡佚，從而考先秦《尚書》之篇數、

篇㈴、序次、分類、儒墨所授《尚書》之同異、《尚書》與《逸周書》之關係，以及偽古文《尚

書》之所由出等諸事，撰為《先秦典籍引尚書考》。

本文取先秦典籍㆒百又㈤種，其㆗出於漢以後㆟偽託者㆕㈩㆕種，後㆟輯佚者㆓㈩㈨種。

凡引《尚書》㆔百㈦㈩㈤條，其㆗偽書引《尚書》㆔㈩㆓條，輯佚書引《尚書》㈩條不計，先

秦典籍引《尚書》凡㆔百㆔㈩㆔條。總此引《尚書》㆔百㆔㈩㆔條，凡引 《尚書》㆕㈩㈤篇，其

㆗㆔㈩㆔篇在〈書序〉百篇之內，㈩㆓篇在〈書序〉百篇之外。

綜考先秦典籍引《尚書》㆔百㆔㈩㆔條，凡立說㈩㈧㊠，證成舊說㈦㊠，正前賢之失㆓㈩

㈲㆔㊠，皆作者潛心所得。

梅縣許生錟輝初從林教授景伊治文字聲韻之學，又從魯教授實先治鐘鼎

甲骨之學。迨余歸自香江，錟輝來見，自陳其志，曰：「鄉者錟輝之所以治小

學者，蓋欲以通經也。今圈讀十三經殆竟，已能略通其大義；竊欲更進而理

其紛亂，索其精微，先生其有以教我乎？」余曰：「群經之中，最紛亂者莫如

《書》，其精微之有待於闡發者亦莫如《書》。《書》經秦火，亡逸已多，《史

記》稱伏生所傳，二十九篇而已，是為《今文尚書》。然王充已謂伏生所傳僅

二十八篇，後河內女子又得一篇，合為二十九。《隋志》又以河內女子所得者

為《泰誓》。歐陽生傳《今文尚書》，分〈般庚〉為三，成三十一篇，合〈書

序〉為三十二，與大小夏侯所傳二十九篇者不同。明梅鷟、清朱彝尊、陳壽

祺等則以二十八篇益〈書序〉為二十九。清王鳴盛、王引之等則以伏生所傳

二十九篇之中已有〈泰誓〉。清龔自珍又以伏生原有二十九篇，乃〈顧命〉分

出〈康王之誥〉，〈泰誓〉與〈書序〉皆不在其內。此僅《今文尚書》，而說之

紛亂已如此！即以西漢所得之〈泰誓〉而言，王充以為宣帝時得，而劉向、

劉歆父子則以為武帝末年得，馬融、王肅均以後得之〈泰誓〉為可疑。清臧

琳則謂〈泰誓〉有三，即〈古泰誓〉、〈漢泰誓〉、〈偽泰誓〉是也，而今人張

西堂又謂當益孔壁《古文尚書》中之〈泰誓〉而為四。是僅〈泰誓〉一篇而

其說之紛亂又如此！自魯恭王壞孔子宅，得《古文尚書》，篇章滋多於今文，

而文字亦與今文頗異，於是今古文之紛爭以起。然魯恭王壞孔子宅之時，《漢

志》謂在武帝末，《論衡》謂在景帝時；劉歆、班固謂係孔安國所獻，而荀悅

謂係孔安國家所獻；至壁藏之人，《家語》以為孔騰，《漢紀》以為孔鮒，《經

典釋文》以為孔惠；是孔壁古文已有異說。此外又有河間獻王所得之《古文

尚書》、張霸所獻之偽百兩篇《古文尚書》、杜林所得之漆書《古文尚書》、劉

陶之《中文尚書》、梅賾所上之偽孔安國傳本《古文尚書》、姚方興續上之偽

孔《傳》本〈舜典〉、劉炫復上偽姚本〈舜典〉，不僅以偽亂真，抑且偽中出

偽，其紛亂又遠出《今文尚書》之上！孔融、鄭玄皆傳《古文尚書》，而所注

之篇目一與《今文尚書》合，此又使人困惑而不解。《漢志》言孔子刪《書》

為百篇，而為之序，《史記》未有此說，殊屬可疑。《漢志》又載《周書》七

十一篇，後人或稱為《逸周書》，劉向以為孔子論百篇之餘；今以此七十一篇

與伏生所傳二十九篇合，適得百篇之數，則孔子刪《書》百篇之說，又若可

信。晉孔晁所注《逸周書》，今僅存四十二篇，是否皆為古籍，抑又有偽作羼

雜其中？凡此種種，既不能起孔子於地下而問之，亦不能得原書之全貌以驗

之，則亦唯有考先秦典籍之徵引《尚書》者，以略窺其真象耳。」錟輝得余

說，遂以「先秦典籍引《尚書》考」為題，而撰寫其博士論文。錟輝首取先

秦典籍一百有五種，辨其真偽，然後就其所引《尚書》，與兩漢所見《尚書》

及今所傳《尚書》相互參校，表其異同，正其譌舛，補其亡佚，從而推定先

秦《尚書》篇數、序次、分類及內容之真象，辨明篇名之演變、後儒編集改

易之蹤跡，以及梅賾偽《古文尚書》之所從出等，其收穫甚豐。如：證先秦

《尚書》未必百篇，亦不必以百篇為備，一也。由各書同引《尚書》而文字

歧異、篇名不一、序次各別、分類不同證之，知先秦《尚書》未有定本，二

也。由各書引〈湯誓〉，或為伐桀之辭，或為禱雨之辭；引〈泰誓〉，或為文

王伐于之辭，或為武王伐紂之辭；引〈禹誓〉，或為伐有扈之辭，或為征苗之

辭；引〈酒誥〉，而或稱〈康誥〉等證之；知先秦《尚書》篇名多係泛稱，其

後〈書序〉錄之，始成專名，三也。由儒墨二家同引一〈書〉，而文字、篇名、

序次、分類多不同，《墨子》多引百篇之外，而不見於《孟子》、《荀子》等書

證之，知儒墨所授《尚書》本各有別，四也。由各書引《逸周書》文，而稱

「《書》曰」、「《周書》曰」證之，知先秦之世，《逸周書》中若干篇與《尚書‧

周書》初無分別，皆周王室之檔案，五也。由各書多引逸書、百篇之外者證

之，知先秦《尚書》多有亡逸，六也。由《國語．周語》中、《左傳》昭公七

年引〈大誓故〉，後得〈泰誓〉赤烏白魚之說見於《呂氏春秋．名類篇》、《墨

子．非攻下》證之，知先秦有說〈泰誓〉本事作意之書，此即《大傳》、《史

記》，後得〈泰誓〉之所本，七也。由各書引〈泰誓〉文，與漢代典籍所引迥

異證之，知先秦〈泰誓〉亡於戰國，八也。由各書引〈泰誓〉文，以正後儒

墨守〈書序〉，謂上篇記觀兵之事、中下篇記伐紂之事之失；引〈湯誓〉文，

以正韋注〈國語〉強合伐桀之誓、禱雨之誓為一之失；引〈康誥〉文，以正

鄭注《禮記》、朱注《中庸》之失；引〈秦誓〉文，以正馬融《書注》之失；

引〈胤征〉文，以正趙注《孟子》之失；引〈周書〉逸文，以正史志以《周

書》、《陰符》為一之失；引百篇以外之《書》文，以正《漢書》稱孔子纂《書》

且為之序之失；引〈酒誥〉文而稱〈康誥〉，以正孫詒讓謂先秦古敘作〈康誥〉

三篇、王先慎謂漢無〈酒誥〉之失；凡此之類，皆據所引，而知前賢之失者，

九也。由各書引〈夏書〉、〈周書〉、〈大誓故〉、〈泰誓〉之文，以證成史遷、

班固稱《左傳》、《國語》同出左丘明之說；引〈泰誓〉、〈仲虺之誥〉文，以

證成俞樾稱墨分三家，文字互異之說；引〈洪範〉文，以證成孫詒讓謂古《詩》、

《書》互稱之說；引〈皋陶謨〉、〈禹貢〉、〈洪範〉文，以證成王國維稱諸篇

作於周初之說；凡此之類，皆據所引，而證成前說之者是，十也。以上所舉，

特其犖犖大者，他如辨先秦引《書》文字歧異之例、先秦《尚書》自孔子後

迭經改動之故、〈書序〉晚出而多有所本之說……蓋均潛心有得之言，尚未遑

一一舉也。然於余所謂紛亂而難理者，則固有確鑿之例證、精密之分析、審

慎之論斷，嘗試而理之矣。果能繼是而奮進，則闡發《尚書》之精微，當亦

非難，此余所深信而不疑者。今錟輝既以此文而獲得文學博士，嘉新文化基

金會又助其刊印，刊印將蕆事，而問序於余，余因述此文之所以作及其所創

獲者，以為之序。 

 
中華民國六十二年八月一日高郵高明仲華撰。 

